Kelma tal-Hajja Cll

“Hafna huma I-membri; izda wiehed hu I-Gisem” (1 Kor 12, 20).

Qatt mort f’komunita hajja ta’ nies li huma tassew insara? Qatt hadt sehem f’xi
laggha taghhom? Fhimt xi haga mill-hajja li jghixu? Jekk inhu hekk, zgur innutajt li
f’din il-komunita hemm nies li ghandhom rwoli differenti. Hemm min jaf jitkellem
u jaf jghaddilek hwejjeg spiritwali li jmissulek galbek; hemm min lest li jghin, jaqdi,
jipprovdi u jghaggbek kemm jirnexxilu jaghmel gid lil min ged ibati; hemm min jaf
jghallem tant tajjeb li jgawwilek il-fidi li diga ghandek; hemm min jaf jorganizza;
ohrajn jafu jmexxu; hemm nies li kapaci jifthmu lin-nies li jersqu lejhom u jafu jaghtu
farag lil min ghandu bzonn.

Iva, tista’ tinduna b’dan kollu, izda fuq kollox |-aktar hiaga li tolgtok f’komunita hekk
hajja hilihemm spirtu wiehed li jinsab f’kulhadd, u thoss li dan l-ispirtu ta’ bejniethom
jaghmilhom haga wahda, gisem wiehed.

“Hafna huma |l-membri; izda wiehed hu I-Gisem”.

L-istess San Pawl, u b’mod partikulari hu, sab ruhu quddiem komunitajiet insara
mill-aktar hajja, li nibtu propju mill-kelma straordinarja tieghu. Wahda minn dawn
il-komunitajiet kienet dik ta’ Korintu, komunita zaghzugha li fugha I-Ispirtu s-Santu
xerred b’abbundanza d-doni u I-karizmi tieghu. Anzi, f’dak iz-zmien dawk id-doni kienu
jidhru straordinarji minhabba |-vokazzjoni specjali tal-Knisja li kienet ghadha fil-bidu
taghha. Imbaghad, wara li din il-komunita gawdiet mid-doni moghtija b’abbundanza
mill-Ispirtu s-Santu, bdew jinbtu fiha piki u nuggas ta’ gbil, propju fost dawk li kienu
rcevew dawn id-doni. :

Ghalhekk kien mehtieg li jiktbu lil San Pawl, li kien gieghed Efesu, biex jicéaraw
I-affarijiet. Pawlu malajr wegibhom f’'wahda mill-isbah ittri tieghu li fiha jfisser kif
ghandhom jintuzaw dawn il-grazzji partikulari. Hu jfiehem |i hemm differenza bejn
don u iehor, bejn xoghol u iehor, bhal dak tal-Appostli jew tal-Profeti jew ta’ dawk
li jghallmu, imma wiehed hu I-Mulej li minnu jigu dawn il-karizmi kollha. San Pawl
jghid li fil-kkomunita hemm dawk li ghandhom id-don tal-mirakli, dawk li jfejqu, dawk
li jassistu lill-ohrajn, hemm dawk li jmexxu, hemm dawk li jitkellmu bl-ilsna u dawk li
jfissruhom, imma jzid jikteb li wiehed hu I-Mulej li minnu gej dan kollu.

U allura, la dawn id-doni differenti huma espressjoni tal-istess Spirtu s-Santu li
jaghtihom, dawn ma jistghux ma jahdmux flimkien, ma jistghux ma jkunux ta’
ghajnuna wiehed lill-iehor. Dawn ma jinghatawx biex igawdihom dak li jkun jew biex
jiftahar bihom, jew biex jirnexxi hu, imma huma moghtija ghal skop wiehed: il-bini
tal-komunita; I-iskop taghhom huwa li jagdu lill-ohrajn. Ghalhekk ma jistghux inisslu
nuqqas ta’ gbil jew konfuzjoni.

Ghalkemm San Pawl kellu f’'mohhu dawk id-doni partikulari li kellhom x’jagsmu mal-
hajja tal-komunita, hu tal-parir li kull membru taghha ghandu juza |-kapacita tieghu
ghall-gid ta’ kulhadd. Kull wiehed ghandu jkun ferhan bil-hila tieghu. ll-komunita hu
jurihielna bhala gisem u jistagsi: Kieku I-gisem kollu kien ghajn, fejn ikun is-smigh? U
kieku kien kollu smigh, fejn ikun ix-xamm? lzda issa Alla gieghed il-membri fil-gisem,




kull wiehed f’postu, kif ghogob lilU. Kieku kollha kienu membru wiehed, fejn hu
I-gisem?*. Imma minflok:

“Hafna huma I-membri; izda wiehed hu I-Gisem”.

La kull wiehed minna hu differenti mill-iehor, nistghu nkunu ta’ don ghall-ohrajn.
B’hekk, filwaqt li tilhaq Il-iskop ta’ hajtek, inti tkun ged taghmel dak li Alla jitlob
minnek ghall-ohrajn. U fil-komunita fejn jithaddmu dawn id-doni differenti, San Paw!
jara realta li jaghtiha isem sabih: Kristu. ll-fatt hu li dak il-gisem li hu maghmul mill-
membri tal-komunita, hu tabilhaqq il-gisem ta’ Kristu. Kristu jkompli jghix fil-Knisja
tieghu u I-Knisja hi |-gisem tieghu. Infatti fil-maghmudija, I-Ispirtu s-Santu, lil min
jemmen, jaghmlu haga wahda fi Kristu. Hekk jidhol fil-komunita fejn kulhadd huwa
Kristu, u tintemm kull firda u diskriminazzjoni.

“Hafna huma I-membri; izda wiehed hu I-Gisem”.
La |-gisem hu wiehed, il-membri tal-komunita nisranija jghixu tajjeb dan il-mod gdid
ta’ hajja meta jsiru haga wahda bejniethom, avolja jibgghu differenti minn xulxin
fid-doni u fil-mod kif jahsbuha. ll-komunita mhix bhal xi oggett bla hajja, izda hi bhal

gisem haj, b’hafna membri. Meta l-insara joholqu firdiet, ikunu ged jaghmlu bil-
magqlub ta’ dak li suppost jaghmlu.
“Hafna huma |-membri; izda wiehed hu I-Gisem”.

Mela kif se tghix din il-Kelma gdida mill-Iskrittura? Jehtieg li inti tirrispetta x-xoghol
differenti, id-doni u t-talenti li hemm fil-komunita nisranija. Jehtieg li taccetta b’qalbek
kollha I-gid kollu tal-Knisja u mhux biss tal-Knisja zghira fejn tmur int u li int taf biha,
bhalma hi I-parroc¢ca tieghek jew I-ghaqda li inti msieheb fiha jew xi moviment tal-
Knisja li tieghu inti membru, izda tal-Knisja universali fil-hafna forom u espressjonijiet
taghha. Ghandek thoss li dan kollu hu tieghek ukoll ghax inti ghandek sehem f’dan il-
gisem wiehed. U ghalhekk, bhalma tiehu hsieb u tibza’ ghal kull parti mill-gisem fiziku
tieghek, hekk ukoll jehtieglek taghmel ghal kull membru ta’ dan il-gisem spiritwali.

(...) Ghandu jkollok stima ghal kulhadd, u taghmel il-parti tieghek biex kulhadd jaghti
sehemu fil-knisja bl-ahjar mod. (...) Sadattant m’ghandekx tiddisprezza dak li Alla ged
jitlob minnek fil-post fejn tinsab, anki jekk ix-xoghol ta’ kuljum forsi tarah monotonu
u gajla jfisser xi haga: ahna lkoll membri tal-istess gisem u, kull wiehed minna, bhala
membru, jiehu sehem fl-attivita tal-gisem shih, u jibga’ fil-post li Alla ghazel ghalih.
L-importanti hu li jkollok dik il-karizma li, kif ihabbar San Pawl, toghla ’l fug mill-ohrajn
u din hi l-imhabba: imhabba ghal kull bniedem li tiltaga’ mieghu, imhabba ghan-nies
kollha tad-dinja. Hija bl-imhabba, bl-imhabba ta’ bejnietna, li -membri jistghu jsiru
Ikoll kemm huma gisem wiehed?.

